
INTOM IL-MELH TAL-ART

Biex jghix, il-bniedem jehtieglu 1-ikel, imma l-ikel maz-zmien jithassar u jispicca. Jekk l-ikel
ikun skars, l-istess hajja umana tkun mhedda. Ghalhekk, biex ikun jista’ jikkonserva l-ikel fit-
tul minghajr ma jithassar u hekk jizgura li jghix, il-bniedem beda juza I-melh. [l-melh tant sar
prezzjuz li hemm min isejjahlu “deheb abjad”. Il-melh iserrhilna rasna li ser ikollna ikel biex
nghixu.

Imma ahna nafu li mhux biss l-ikel jithassar, imma anki I-bniedem huwa suggett ghal tahsir.
Anzi, ebda esperjenza umana ma hija mehlusa mit-tahsir. Dan narawh fl-esperjenza taghna
fil-familja, fir-relazzjonijiet ta’ bejnietna, fuq ix-xoghol, fid-diversi ogsma tas-socjeta, u I-
bgija. Mhux tant rari li niltagghu ma’ realtajiet umani minsusa mit-tahsir. It-tahsir, li jista’
jkun materjali, affettiv, morali, socjali u spiritwali, huwa parti mill-hajja taghna. Din il-
gaghda taf tagtghalna galbna, ghax ladarba I-hwejjeg jibdew jithassru, it-tahsir joktor.

Imma fil-Vangelu, Gesli jaghmel affermazzjoni gawwija li ghandha timliena bit-tama u 1-
kuragg. Huwa jghidilna: “Intom il-melh tal-art” (Mt 5:13). Hawnhekk Gest mhux gieghed
semplicement jiddeskrivi min huma d-dixxipli tieghu — imma qieghed jikkostitwixxi lid-
dixxipli bhala melh tal-art. Hawnhekk Gest ged jghid li meta ahna nemmnu fih u naghmlu 1-
Kelma tieghu, ahna niksbu l-qawwa li ghandu l-melh. Jekk huwa minnu li kull wiehed u
wahda minna jista’ jkun imcappas bit-tahsir, fl-istess waqt Gesii qed jesprimi din il-fiducja
tieghu fina u jghidilna li ahna nistghu naghtu sehemna kemm biex it-tajjeb ma jithassarx u
kemm biex fejn hemm it-tahsir dan jigi mrazzan.

Nizbaljaw jekk nahsbu li huma biss id-dixxipli perfetti li jistghu jkunu melh tal-art. Fil-fatt
hawnhekk Gesu qed jiddeskrivi bhala melh tal-art il dawk li huwa jelenka fid-Diskors tal-
barkiet jew tal-beatitudnijiet. Hemmhekk Gesu jindirizza lil dawk milquta mit-tahsir: il-fqar
fl-ispirtu, l-imnikkta, dawk li huma bil-guh u Il-ghatx tal-gustizzja, dawk li huma
ppersegwitati huma henjin ghax huma ghad jaraw lil Alla u ghad ikollhom is-Saltna bhala
wirt. Dan huwa kliem li jgabbad it-tama f’min ikun tilifha b’tali mod li dawk li ma jkollhomx
tama jibdew jittamaw. Hekk huma jsiru melh li jhares it-tajjeb u jwaqqgaf il-process ta’
dekompozizzjoni. Il-kristalli tal-melh xorta jibqghu effettivi minkejja 1i jkunu xi ftit
mahmugin. Meta staqsa x’jigri mill-melh li jaqta’, Gesu kien biss ged jitkellem b’mod
enfatiku biex jurina li I-melh gatt ma jaqta’!

[Ilum gejna naghtu l-ahhar tislima li huna Dun Lino Vella. Jiena u Dun Lino hdimna flimkien
kemm meta kont inservi f’din il-Paroc¢c¢a Ta’ Kerc¢em u kemm meta sirt Isqof, ghax Dun Lino
kien Kappillan tal-Parrocca tal-Qalb ta’ Gesti. Nafu bhala sacerdot habrieki. Imma meta disa’
snin ilu marad, huwa ma rtirax, imma minkejja 1-limiti fizici tieghu xorta baqa’ jaqdi bhala
ghalliem fis-Seminarju Minuri, bhala konfessur fis-Santwarju Ta’ Pinu u f’hidmiet kulturali u
filantropi¢i. Ghalkemm kien laqtu t-tahsir fiziku, huwa kien ghalina ghelm ta’ kuragg u
determinazzjoni. F’certu sens, Dun Lino kien melh ghalina biex ma naqtghux qalbna quddiem
l-isfidi tal-hajja.



Imma dak li tassew ghamel minn Dun Lino melh tal-art kien il-ministeru sacerdotali tieghu.
Ghax is-sejha u l-missjoni taghna s-sacerdoti hija proprju dik li nkunu dan il-melh. Bil-
predikazzjoni, bi¢-celebrazzjoni tas-sagramenti, bit-talb u bl-akkumpanjament li noffru, ahna
s-sacerdoti nghinukom tharsu t-tajjeb li hemm fikom u fejn hemm it-tahsir naraw kif nistghu
nidhlu ghalikom quddiem Alla biex bl-Ispirtu tieghu jfejjagkom u johlogkom mill-gdid. Ahna
sacerdoti biex inpoggu jdejna fejn hemm it-tahsir f’kull livell. Ghalhekk, kull min ghandu xi
ghamla jew ohra ta’ tahsir, ma ghandux ghalfejn jitgerrex u jibga’ lura mis-sacerdot; ghall-
kuntrarju, min hu galbu mtaqqla bit-tahsir, ha jersaq ghand is-sacerdot biex dan jitlob fuqu u
mieghu u jghinu.

Halliena sacerdot iehor! Hemm bzonn li 1-vojt tieghu jimtela minn xi hadd. Ghalhekk naghlaq
billi naghmel appell lill-familji taghna li huma melh ghal uliedhom. Gheziez genituri, jekk il-
Mulej jixhet ghajnejh fuq xi wiehed minn uliedkom, weznuh u ghamlulu l-qalb biex jiftah
galbu ghas-sejha. Gieli tintilef vokazzjoni ghax ma jkunx hemm melh li jharisha mit-tahsir.
Il-kawza vokazzjonali mhix responsabbilta tal-Isqof jew tas-sacerdoti wahidhom, imma
ghandha tinteressa lill-komunita Nisranija kollha kemm hi. Napprezza hafna d-dedikazzjoni
tal-Kappillan Meilak ghall-vokazzjonijiet. Il-melh huwa minerali indispensabbli biex l-ikel
jikseb it-toghma — ma hemmx mejda li ma jkunx hemm fugha 1-melh; imma lanqas ikun
hemm mejda tal-Ewkaristija jekk ma jkunx hemm sacerdot!



